
O sector mineiro galego entrega
os seus premios anuais
Un deles foi para o compañeiro de El Correo Gallego, Ángel

Arnáiz

De esquerda a dereita, Gonzalo Ordóñez, Juan de Dios Martín, María José Mijares, Ángel

Ferrero e Ángel Arnáiz. - FOTO: Guindeira

SANTIAGO. GUINDEIRA  | 05.12.2013 

O sector mineiro galego celebrou este mércores en Santiago a

festividade da súa patroa, Santa Bárbara, cun xantar que reuniu

numerosos representantes de empresas mineiras galegas, da

Administración e de organismos oficiais. O encontro, organizado

pola Cámara Oficial Mineira de Galicia, rematou coa entrega dos

premios Santa Bárbara, que nesta sétima edición foron para o xefe

da Oficina de Proxectos do Instituto Geológico Minero de España

(IGME) en Santiago, Ángel Ferrero, e para o xornalista Ángel

Arnáiz, de El Correo Gallego. O presidente da Cámara, Juan de

Dios Martín Aparicio, e a subdirectora xeral de Recursos Minerais,

María José Mijares, fixeron entrega dos galardóns honoríficos.

O xurado dos Premios Santa Bárbara acordou concederlle a Ángel

Ferrero Arias o Premio Santa Bárbara na modalidade Traxectoria

pola súa longa vinculación ao sector mineiro e a súa contribución á

mellora do coñecemento xeolóxico e mineiro de Galicia. Pola súa

banda, Ángel Arnáiz foi merecente do premio na modalidade

Comunicación polo seu labor a prol dun mellor coñecemento da

minaría, coa difusión de diversos reportaxes sobre o sector. Ambos

os dous premiados recibiron un diploma acreditativo e unha figura

de Santa Bárbara elaborada en Sargadelos. O xurado estivo

presidido por Juan de Dios Martín Aparicio e formado por María

José Mijares, en representación da Administración mineira, e por

David Fernández e Benigno Amor, membros da Cámara Oficial

Mineira de Galicia en representación dos subsectores do Granito e

de Augas de Balnearios.

